
20, సెప్టెంబర్ 2026, ఆదివారం భారత్ సమాచార్

పదేళ్ల ప్రేమకు ఊహించని షాక్...!

భారత్ సమాచార్, కర్నూలు జిల్లా: ప్రేమించి పెళ్లి

చేసుకుంటానని నమ్మించిన వ్యక్తి  ప్రభుత్వ ఉద్యోగం వచ్చిన

తర్వాత వివాహానికి నిరాకరించడంతో తీవ్ర మనస్తాపానికి

గురైన ఓ బీఈడీ యువతి మృతి చెందింది. పదేళ్లు గా

కొనసాగిన ప్రేమ బంధం చివరకు విషాదానికి

దారితీయడంతో కర్నూలు నగరంలోని బుధవార్‌పేటలో ఈ
ఘటన తీవ్ర చర్చనీయాంశంగా మారింది.

పదేళ్లుగా కొనసాగిన ప్రేమ బంధం

బుధవార్‌పేటకు చెందిన బోయ చిన్న మద్దిలేటి–శ్రీదేవి

దంపతుల కుమార్తె  మంజులకు, గోనెగండ్లకు చెందిన

కృష్ణమూర్తి కి గత పదేళ్లు గా పరిచయం, ప్రేమ సంబంధం

ఉన్నట్లు  కుటుంబ సభ్యులు తెలిపారు. వివాహం

చేసుకుంటానని కృష్ణమూర్తి  హామీ ఇవ్వడంతో ఇద్దరూ

చాలాకాలం పాటు సన్నిహితంగా ఉన్నారని చెప్పారు.

మంజుల బీఈడీ పూర్తి  చేసి డీఎస్సీ పరీక్ష రాసినట్లు

కుటుంబ సభ్యులు తెలిపారు. మరోవైపు కృష్ణమూర్తి కి

ఇటీవల ప్రభుత్వ ఉపాధ్యాయ ఉద్యోగం వచ్చినట్లు

పేర్కొన్నారు.

ఉద్యోగం వచ్చిన తర్వాత మారిన వైఖరి

ఉద్యోగం రాకముందు వివాహం చేసుకుంటానని చెప్పిన

కృష్ణమూర్తి .. ఉద్యోగం వచ్చిన అనంతరం మంజులను

దూరం పెట్టడం ప్రారంభించాడని కుటుంబ సభ్యులు

ఆరోపించారు. పెళ్లి విషయాన్ని ప్రస్తావించిన ప్రతిసారీ

అసహనం వ్యక్తం  చేస్తూ  వచ్చా డని తెలిపారు.

చివరికి తాము వేర్వేరు కులాలకు చెందినవారమని, ఈ

కారణంగా వివాహం చేసుకోవడం సాధ్యం కాదని

కృష్ణమూర్తి  చెప్పినట్లు  కుటుంబ సభ్యులు పేర్కొన్నారు.

దీంతో మంజుల తీవ్ర మనోవేదనకు గురైనట్లు  తెలిపారు.

ఆసుపత్రిలో చికిత్స పొందుతూ మృతి

ఇంట్లో  అపస్మారక స్థి తిలో ఉన్న మంజులను కుటుంబ

సభ్యులు గుర్తిం చి వెంటనే కర్నూలు ప్రభుత్వ సర్వజన

ఆసుపత్రికి తరలించారు. అక్కడ అత్యవసర చికిత్స

అందించినప్పటికీ పరిస్థి తి విషమించడంతో ఆమె మృతి

చెందినట్లు  కుటుంబ సభ్యులు తెలిపారు.

కూతురి మృతితో తల్లి దండ్రులు, కుటుంబ సభ్యులు తీవ్ర

విషాదంలో మునిగిపోయారు. తమ కుమార్తె  మృతికి

కారణమైన వ్యక్తి పై చట్టపరమైన చర్యలు తీసుకుని న్యాయం

చేయాలని కుటుంబ సభ్యులు కోరారు.



పోలీసుల దర్యాప్తు

ఘటనపై సమాచారం అందుకున్న పోలీసులు కేసు నమోదు

చేసి దర్యాప్తు  ప్రారంభించారు. కుటుంబ సభ్యుల ఫిర్యాదు,

అందుబాటులో ఉన్న వివరాల ఆధారంగా ఘటనకు

సంబంధించిన అంశాలను పరిశీలిస్తున్నట్లు  సమాచారం.

